
VII. RATIO CELERIORIS IUSTICIAE ET IUDICIORUM,
ET NUMERUS NUNTIORUM DESCRIBITUR*

bSigismundus Augustus etc. Significamus tenore praesentium, quorum interest universis,
quod Nos, memores quid debeamus Reipublicae et subditis Nostris®, pro eo affectu et amore
quo illos complectimur, plurimum operae in defensione Regni et aequitate, qua nihil est Nobis

a Tytut podano za MK, t. 82, k. 163. W MK, t. 80, k. 251, a u J. Szujskiego tytuf ten brzmi: Deputatio certorum
consiliariorum, qui novo iusiurando obstricti ea iudicent, quae in Comiciis Maiestas Regia ob temporis
angustiam indicare non potuit. Et nuntiorum terrestrium iusti numeri ad Comitia mitendorum constitutio. *° W
MK, t. 80 oraz u J. Szujskiego poczqgtek tego aktu brzmi: Sigismundus Augustus etc. Quod, Nos memores,
quod debeamus Reipublicae et subditis Nostris...

prius nec antiquius, constituenda, ponendum semper Nobis esse duximus. Ac eam ob causam
comitia et generales Conventus aedicere soliti sumus, ut in iis collatis sententiis cum nuntiorum
terrestrium, tum Senatus, quae sit optima et accomodatissima temporibus defensionis ratio,
reperiri, et suum cuique adiuvando innocentibus, puniendis vero noxiis, tribui possit. Nollemus
enim profecto, quod ad Nos attinet, quenquam eodem cum onere, quod huc attulerat et genitu,
domum suam reverti, neque iniuriae facienda, differendis legum paenis cuique quoad fieri potest,
ausam dare. Coeterum cum in illa defensionis Regni deliberatione versaremur, et operam externis
legationibus audiendis, remittendisque daremus, accidit, ut nullum temporis, quod aequitati et
iustitiae tribuendum fuit, Nobis eriperetur neque a Nobis praestari potuerit, quod optabamus et
debebamus, et si neque labori neque valetudini parceremus. Tempus enim id, quod a reliquis
negotiis vacuum iuditiis impendebamus, perbreve fuit, praesertim cum ita creverint® causarum
ambages et labirinthi scriptorum, ut una controversia spatio diei unius cognosci non possit. Praeter
hac omnia aura infectae iudiciis apparentibus minime consultum erat, eiusmodi coetum uno in
loco, unde contagio facilime existeret retinere. Quod cum ita esset intollerandum tamen esse
duximus, amplius lachrimas, ploratus et lamenta subditorum audire, caedesque et patricidia ac alia
facinora, quae iram divinam et pltionem provocant Nostris propemodum oculis intueri, metuentes
ne si id diutius pateremur, in Nos et Regnum Nostrum, quod hactenus clementia divina non
accidit, redundaret. Quam ob rem una cum Senatoribus Nostris rationem invenimus, qua et debito
Nostro et aequitati omnium satis factum iri speramus. Eam videlicet, ut certi Senatores, quibus id
negotii dabitur, vel Piotrcoviam, vel alium in locum qui communi consensu eligetur in autumno?
conveniant propter victus commoditatem, cum omnes tam fruges quam fructus abunde
suppeditabuntur, et novo iurisiurando obstricti, sancte et integre iudicent, eaque absolvant, quae
hactenus iniudica fuerunt, ne quis deinceps vel debitum Nostrum, vel aequitatem requirat. Porro ut
haec convenienti modo, iusto debitoque ordine agantur, post particulares conventiones in singulis
territoriis, in quibus nuncii eligi, et mandata a reliqua nobilitate accipere solent, ad generales
deinde in Kolo, Korczin et Varschevia, nobilitas conveniet ubi communi consensu initio statuent
de paena contra eos, qui frivole et sine iusta causa, ab hoc iuditio constituto ad Nos provocaverint.
Siquidem ut provideatur, ne inani labore iudices tempus terant, et ut pondus debitum eorum
sentenciae ac decreta habeant, eoque citius causae absolvantur, poena opus est, quae temere
provocantes coerceat. Deinde de securitate constituet, quoniam caedes et homicidia patrantur, et
violatur iuditiorum authoritas at sanctimonia. Quare qua ratione id reprimi possit, deliberabit.
Denique quae paena sit futura in eos, qui lite pendente, profectos ad id iudicium, vel vulneribus
affecerint, vel vita privaverint, utrum praeter paenas, legibus et statutis promulgatas, etiam causam
ammittere debeant. Postremo unde providendum sit de sumptibus et praemiis, iis qui iudicandi
laborem subibunt, cum nemo teneatur suo damno utilitati omnium servire. Quoniam vero huc
etiam videtur pertinere, ut nuntiorum terrestrium iustus numerus, et ligibus receptus constituatur,
cum perpenderemus, quantum difficultatis et incommodi inde oriretur, quod ab antiqua et legitima
norma discessum sit, hoc quoque in pristinum statum reduci voluimus. Videmus enim semper
numerum nuntiorum augeri in conventionibus particularibus. Hic quoque in Comitiis Regni
Generalibus non raro de loco contentiones existere, interdum in rebus levibus, inutili et taediosa
prolixitate, propter multitudinem nuntiorum, tempus consumi, quod rebus necessariis tribuendum
fuisset. Praeterea aerarium parum utiliter exhauriri, et in nuntios impendi, quod ad usum
defensionis Regni, si pautiores essent, optime converteretur. Quare cum constitutiones parentis
Nostri divae memoriae evoluissemus et rationaria thesauri inspexissemus, ex quibus quid moris et
consuetudinis antea fuerit, intelleximus, Nostram quoque constitutionem ad id accomodandam
esse duximus. Ex palatinatus quidem Cracoviensi, Poznaniensi, Calissiensi, Sandomiriensi,
Brzestensi, Iuniwladislaviensi, quoniam in eis nuncii debitum numerum non excedunt, vetere
consuetudine nuntios eligere debent. Coeterum ex palatinatu Siradiensi tres tantum eligentur,
postea et ex Vielunensi terra unus, ut fuit coniunctim quatuor. Ex palatinatu Lanciciensi
duo, ex palatinatu Russiae quinque, cum in singulis eius terris unus eligetur.

¢ Lub: evenerint. ¢ Dalej pozostawiono wolne miejsce.

Ex palatinatu Podoliae duo, ex palatinatu Lublinensi duo, ex palatinatu Belzensi duo, ex palatinatu
Plocensi duo. Porro quoniam in palatinatu Mazoviae nulla de causa viginti nuncii antea
eligebantur cum in aliis palatinatibus qui sunt illi magnitudine et amplitudine pares vel etiam
superant, tot® nuntios quam eligerentur talem modum servari volumus. Initio in septem terrarum
singulis: Czernensi, Viznensi, Varscheviensi, Zakroczimensi, Cziechanoviensi, Livensi in
conventionibus particularibus eligentur nuncii duo ita ut ex omnibus terris quatuordecem
colligantur. Postea Varschoviae in Conventione Generali, ex his quatuordecem nunciis, communi
omnium consensu septem eligantur, quo ex singulis terris remoto altero unus relinquatur. Hunc
numerum cum mandatis ad Comitia Regni mitti volumus, cum sit minime necessarium ut plures
mittantur. Postremo in palatinatu Ravensi, cum antea tres conventiones particulares fuerint, unam
tantum in Sochaczow celebrari volumus et illiusf tres nuntios tantummodo electos, ad Comitia
Generalia mitti. Harum quibus etc. Datum Piotrcoviae in Conventione Regni Nostri Generali, feria
sexta ante Dominicam Palmarum proxima, anno Domini MDLII [§ IV 1552], Regni Nostri XXIII.

¢ Dalej pozostawiono wolne miejsce.’ Dalej nastepuje wyraz zamazany.

